
Nacemento e declive da
utopia tecnoloxica: o ciberactivismo
artistico a finais do século XX

resumo A confluencia entre arte, tecnoloxia e comunicacién que repre-
senta o New Media Art sitia este tipo de creacién artistica como
unha das materias de estudo méis atractivas a prol de compren-
der as formas de representacién caracteristicas da época actual.
Tanto a rede como a chamada tecnoloxia medidtica, nacen cunha
elevada carga de ideoloxia libertaria que precisa ser analizada
para cofiecer até que punto e en que medida a expresién artisti-
ca vehiculada a través deste novo medio contribie & construcién
do espazo piblico. Esta especie de new age da fecnoloxia ca-
racterizase polo uso da rede como un instrumento de critica e
como un territorio auténomo no que, a través das contribuciéns
dos usuarios, se pode escribir non sé unha historia non-oficial
senén toda unha cultura alternativa. Neste sentido, as posibilida-
des da rede apuntaban, a finais do pasado século, & construcién
dunha esfera piblica auténoma, transnacional e transclasista a
través da axencia colectiva, da inferaccién, da ubicuidade e da
virtualidade. Internet dexergaba unha utopia de democratizacién,
accesibilidade e comunicacién que poderia transcender as dife-
renzas xeogrdficas, sociais e étnicas, e permitiria a creacién de
novas plataformas e circuitos de creacién e difusién, alleos aos
esquemas xerdrquicos habituais.
PALABRAS CHAVE: Ciberactivismo, ciberliteratura, identidade, New Media Art.

ABSTRACT The merging of art, technology and communication represented
by New Media Art makes this kind of artistic endeavour one of
the most attractive areas of study to enable us o understand forms
of representation in present times. The network known as media
technology grew out of a libertarian ideology which needs analy-
sis in order to determine o what extent artistic expression via this
new medium contributes fo the construction of public space. This
kind of new age technology is marked by the use of the web as a
critical tool and an open area in which, thanks to the contributions
of its users, not only may a non-official history be written, but also
a whole alternative culture. Thus the web, at the end of the last
century, pointed fowards the creation of an independent public
space, both transnational and class-blind by virtue of its collective

action, its interaction, its omnipresence and its virtual nature. The
Infernet permitted a perception of a utopia of democratization,
accessibility and communication which could transcend geogra-
phicq|, social and ethnic difference, and allow the creation of new
centres and sources of creativity and publicity, quite distinct from
the hierarchical systems currently in place.

KEYWORDS: cyberactivism, cyberliterature, identity, New Media Art.

O activismo a través dun clic

A renovacién do sofio de desenvolver un medio cun potencial especifico
de resistencia fronte ao dominio das canles institucionalizadas polo sistema
imperante € un dos elementos chave que motiva a prictica do activismo ar-
tistico nacido ao abeiro das novas tecnoloxias. De feito, e antes da aparicion e
posterior consolidacion da rede, a posibilidade de subverter as estruturas xe-
rirquicas da arte mediante o uso colectivo e auténomo dos medios de comu-
nicacién xa alimentara a imaxinacién de moitos artistas e activistas durante
a segunda metade do século XX. Asi, podemos sinalar antecedentes dos que
posteriormente beberin os colectivos que actian no dmbito ciberactivista,
como a tradicion do Situacionismo, coas situacions construidas e o détournement
como modalidades fundamentais de intervencién; a confluencia artistica de
Fluxus, baseada na creacién maltiple e a prdctica intermedia para explorar e
abrir as fronteiras entre disciplinas artisticas; ou o proxecto Guerrilla TV,
no que un grupo de videoactivistas estadounidense tratou, nas décadas dos
sesenta e dos setenta, de utilizar a popularizacion de cimaras de video domés-
ticas para crear unha rede alternativa 4 television comercial, fundamentada na
masa social como produtora e emisora de contidos.

No eido da tecnoloxia mediitica, poderiamos sinalar o ano 1994 como a
data chave na historia da cultura dixital, por ser cando se presenta o primeiro
navegador comercial, estendendo a rede alén do mundo da investigacién aca-
démica e os circuitos especializados en tecnoloxia, para popularizala como un
medio de comunicacion e intercambio ao alcance de toda a sociedade. Preci-
samente, serd a mediados da década dos noventa, cando se produza a maior
eclosion de artistas traballando coas tecnoloxias emerxentes, concibindoas,
non como simples formatos de distribucién, senén como un medio de ex-
presion en si mesmo e como un espazo ilimitado para a exploracion artistica.
Foron eses os anos que a artista moscovita Olia Lialina —unha das pioneiras

neste tipo de arte- denominou os “tempos heroicos”!

, NOS que as artistas
eran a un tempo creadoras de contidos e programadoras e exploradoras das
posibilidades técnicas do medio, cunha ideoloxia fortemente apoiada nas po-
sibilidades libertarias e as utopias tecnoléxicas de diseminacion horizontal

dos contidos, 4 marxe das industrias e da institucién cultural.

Foron os momentos nos que as listas de correo e as paxinas web servian de
canles alternativas para o debate, a promocion e a exhibicion das novas obras
multimedia, dando lugar a unha escena artistica en /ijia que abranguia tanto a
arte contemporanea como a cultura dixital. Convén lembrar, ademais, que
a rede era unha alternativa relativamente barata para a creacion artistica e
mais accesibel para artistas de medios limitados —artistas de Europa do Leste
e da antiga Uni6n Soviética, por exemplo—, xa que moitas das tecnoloxias ba-
sicas de entén, como os servidores Apache? e o c6digo HTML, eran gratuitas.

Foi o periodo, por outra banda, no que as tensiéns entre as pricticas artis-
ticas e as defensoras da propiedade intelectual deron pé 4 creacion de sotfware
de codigo aberto, un xeito de investigacién de aplicaciéns informaticas no
que unha programadora pofiia o seu “codigo fonte” a disposicion da comu-
nidade dixital para que contribuise 4 sia ampliacién e reparacion de posibeis
erros. Tratase dun dos principios éticos mdis relevantes nacidos ao abeiro da
cultura dixital e que hoxe en dia ainda permanece vixente. Outro dos fen6me-
nos propios deste movemento artistico de obrigada mencion € o da pirataria
informdtica —o hacker e o hackivismo. No dambito das comunidades artisticas
dixitais, a pirata informatica é “un esteta que tiene mds de artista que de
delincuente™. A comunidade de piratas informdticos opera cun c6digo pro-

! Olia Lialina creou o sife comercial, que ela mesma denomina”the first and the only real gallery”,

dedicado exclusivamente & venda de obras de net.art, e no que se poden mercar pezas do Perfodo

Heroico (1994-1998) a 2.000 délares cada unha.
2O servidor HTTP Apache é un servidor de cédigo aberto para plataformas Unix, Microsoft Win-
dows e Macintosh que implementa o protocolo HTTP. O seu nome débese a que un dos seus
creadores, Brian Behelendorf, queria que tivese a connotacién de algo firme e enérxico pero non
agresivo, e como a tribo Apache foi a Gltima en renderse ao que se converteria no goberno de
EEUU, estabeleceu un paralelismo coa preocupacién do seu grupo de que chegasen és empresas e
“civilizasen” o espazo que crearan os primeiros enxefieiros de internet. Ademais Apache consistia
s6 nun conxunto de parches para aplicarlle ao servidor de NCSA, que era, en inglés, a patchy
server (un servidor “parcheado”).
Sentenza cufiada polo experto en ciencia computacional Brian Havey e que aparece citada co-
munmente nos estudos sobre pirataria informdtica. Para o presente traballo utilizase a cita de Mark
Tribe e Reena lana (2006: 16).

pio de comportamento, baseado na consideracién de que compartir informa-
cién implica o maximo beneficio comin, e que os piratas deben contribuir
ao progreso no seu campo de actividades creando soffware de c6digo aberto
e permitindo o acceso 4 informacién e aos recursos informaticos. Mckenzie
Wark (2004: 20), no seu A Hacker Manifesto, traslada o concepto de pirataria
a outros dmbitos, incluido a arte, e equipdrao 4 innovacién

na arte, na ciencia, na filosoffa, na cultura, en toda producién de cofiecemento
na que poidan transmitirse datos, na que poida extraerse informacion delas e a
partir desa informacién se xeren novas posibilidades, haberd piratas converten-
do en novidade o xa existente.

O novo espazo de liberdade

A rede, dende a dptica do activismo artistico, concibese como un espazo
ideol6xico ligado 4 liberdade de expresion e 4 critica dentro dun marco insti-
tucional conservador nos modos de producion e de diseminacién, ao tempo
que xerdrquico nas condiciéns de recepcion. Este contexto pode producir
unha concepcién certamente ilusoria das condicions de independencia do
traballo dos artistas, tendo en conta a estrutura socioecondmica do sistema
no que se desenvolve.

A busca dalgin tipo de medio, teorfa ou prictica artistica encamifiada a
superar este paradoxo é un dos obxectivos miis persistentes no labor dos co-
lectivos de artistas reivindicativos do pasado século, tales como o movemento
Dada, o Situacionismo, o Accionismo vienés ou Fluxus, que conducen a arte ao
terreo da accion, sempre na procura de novos pardmetros discursivos. Non ¢é
de estrafiar, polo tanto, que a aparicion da rede como medio de producién
e difusion levase parella, nos seus comezos, unha elevada carga de expectati-
vas libertarias en canto 4 ruptura do sistema imperante até o momento.

Unha das primeiras cuestions que parecian poder salvarse era a nocién do
artista como creador individual. Neste sentido, hai que facer fincapé en que o
concepto de creacion colectiva non s6 estd intrinsecamente unida ao de arte
na rede, senén que supuxo unha auténtica revolucién na concepcion creativa.
A idea baséase no uso dos medios tecnoldxicos para configurar un novo sis-
tema, caracterizado pola horizontalidade e a apertura 4 participacién, no que

todos poden interactuar como actores e receptores en condicions de igualda-
de. Un concepto que non nace s6 das potencialidades do novo medio, sen6n
que implica, ademais, unha ruptura coas estruturas do sistema dual burgués,
que situaba o autor e o publico en compartimentos estancos. A este primeiro
elemento debe unirselle unha renovada vision do mundo a través dun novo
sistema de comunicacién que permite chegar a un publico plural e diverso 4
marxe das formas de comunicacion estandarizadas e dominadas polas indus-
trias culturais. Estes factores son, principalmente, os piares nos que se basea
o activismo artistico na rede que operard a comezos da década dos noventa.

Ainda que parte destas visions, tal e como o tempo demostrou, supuxeron
unha quimera en moitos aspectos, nos primeiros anos de ciberactivismo artis-
tico foron o fundamento co que moitos colectivos nacidos ao abeiro da rede
lanzaron as stas campaiias a un mundo, en teorfa, mdis universal que nunca.

O feito de que os usuarios puidesen facer constar as stas criticas e mesmo
puidesen colaborar na creacién dalgunhas obras —moitos proxectos solici-
taban expresamente a sia opinién e participacion— deu pé a unha grande
actividade artistica ao redor dos usos da tecnoloxia dixital e dunha internet
enormemente innovadora e creativa. A partir do instante no que este tipo de
propostas comezaron a circular pola rede, as integradas viron reactivarse
de novo a ilusiéon democratizadora da arte e da informacion a través da que,
pensaban, se acadaria a ruptura definitiva da barreira da endogamia e da di-
fusion selectiva. As obras e os proxectos artisticos podian sair fora dos seus
espazos habituais, tales como museos e galerias —considerados elites artis-
ticas—, e outras canles de dmbito especifico, e circular permanentemente,
accesibeis a calquer usuario.

Este novo espazo de liberdade non s6 afectaba ds caracteristicas de produ-
cién, difusion e recepcion das obras, senén que supoiia un novo enfoque na
natureza mesma da arte. Neste sentido, ¢ de vital importancia recoller algu-
-nhas das campafias activistas daquel momento, como exemplos da creativi-
dade que o novo medio suxeriu en moitos colectivos que sairon ao ciberes-
pazo con propostas verdadeiramente innovadoras, ao tempo que audaces e
revolucionarias na maiorfa dos casos. Esta escolma, lonxe de supoiier un in-
tento de forzar unha tipoloxia, trata de ofrecer varias 6pticas do ciberactivis-
mo atendendo a temdticas diversas: a critica da creacién artistica con jodi.org,
as intervencions politicas do Electronic Disturbance Theater, o activismo

fronte a grandes corporaciéns empresariais de rTmArk, a denuncia da censu-
ra da liberdade de expresion de Antoni Muntadas, e a defensa da identidade
de xénero co movemento ciberfeminista.

Jodi.org. ¢ o nome tomado da primeira silaba do tindem holandés-belga
formado por Joan Heemskerk e Dirk Paesmas. Xorde como un intento de
codificar a axencia artistica dentro do contorno virtual, desterritorializado e
interactivo na rede a partir de 1995. Jodi s6 existe no medio dixital e naqueles
foros nos que se discuten temas relativos ao papel da rede na esfera publica en
relacién coa arte. Forman parte dos colectivos que reivindican a ocultacion
da identidade persoal como un intento de fuxir das codificacions xeogrifi-
cas, raciais ou de xénero, que consideran contraditorias coa natureza da rede,
apostando por defender a independencia e autonomia desta.

Jodi € hoxe en dia un referente da arte na rede. Os seus proxectos ofrecen
oportunidades de interaccién, usada en si mesma non como un elemento
discursivo na producién de contidos senén como un compoifiente mdis da
“non-linguaxe”. En realidade, mdis que unha proposta revolucionaria con-
tracultural no sentido politico e social estrito, este grupo foi dos primeiros en
explorar a perspectiva vindicativa da linguaxe e c6digos dixitais como materia
estética. Propofien unha lectura e unha reflexién sobre o propio medio e as
stas posibilidades artisticas, no que poderia denominarse un exercicio de au-
torreferencialidade dixital.

Un dos mellores exemplos desta concepcion do traballo artistico dixital
e interactivo € a peza OSS/ *** (1988), na que os usuarios se adentran nun
espazo virtual certamente desconcertante. A ventd do navegador toma vida
por si mesma e fracciénase en pequenas ventds que saltan por todo o monitor
féra do control do participante, significando que o propio aparato tecnoldxi-
co vén de tomar conciencia e poder de decision 4 marxe das indicaciéns dos
usuarios. Segundo se avanza na peza, a pantalla simula unha desintonizacién
como unha especie de televisor que cuspe cédigos incomprensibeis, graficos
e taboas variadas, en clave de referencia 4 complexidade da estrutura interna
do propio computador. Esta peza ofrece unha perspectiva inquietante, ao
tempo que bastante agresiva, sobre o descofiecemento e indiferenza a nivel
xeral da poboacién sobre os sistemas operativos dunha ferramenta tecnol6-
xica, como € o computador, que forma parte de moitos dos hibitos persoais,
sociais e laborais do noso contorno cotiin.

Electronic Disturbance Theater nace da colaboracién entre o colectivo
Critical Art Ensemble* e o Movemento Zapatista de Liberacién Nacional. A
accién mdis representativa deste grupo foi a campafia de apoio aos rebeldes
zapatistas, considerado naquel momento un movemento revolucionario da
poboacién indixena de Chiapas (México) contra a opresién gobernamental.
Dos catro membros fundadores do grupo —Ricardo Dominguez, Carmin Ka-
rasic, Brett Stalbaum e Stefan Stray—, dous deles —Karasic e Stalbaum- crea-
ron o navegador FloodNet para dirixir un “xesto simbélico” contra o sitio
da rede dun opofiente. Tritase dun appler de Java, unha miniaplicacion que
intenta abrir constantemente subsecciéns non existentes nas paxinas 4s
que se dirixe o ataque. Asi, as paxinas de Bill Clinton, Ernesto Cedillo, a Bolsa
de México e o Chase Manhattan Bank foron obxecto destas intervencions.

Electronic Disturbance Theater aproveitou a rede e o correo electréni-
cO para comunicar o seu proxecto a activistas de todo o mundo co obxecto
de que descargasen e fixesen funcionar o FloodNet. Un xesto conceptual que
consistia en enviar erros ao servidor para que simbolicamente devolvese na
paxina afectada os nomes de persoas desaparecidas e mortas por causa, directa
ou indirectamente, dos responsdbeis dos sitios. Este tipo de accién supuxo un
dos exemplos mdis arquetipicos do uso de “medios ticticos”, entendido como
a apropiacion de medios de comunicacién de baixo custo para protestar contra
un goberno, grandes empresas e institucions dun xeito amplo e efectista. De
feito, en tan s6 dous dias de funcionamento do FloodNet, conectironse a este
navegador un total de 20.000 persoas; unha accién que obtivo eco en todos os
medios de comunicacién “tradicionais” europeos e estadounidenses, chegando
incluso a aparecer na primeira paxina do New York Times.

Este tipo de accion responde ao que o Critical Art Enssemble denomi-
nou resistencia electrénica: en vez de perpetrarse un ataque de cheo contra
o adversario, lévase a cabo unha pillaxe amigibel dirixida, sedutora e esta-
ticamente, contra os pasivos. A hostilidade dos oprimidos canalizase cara 4
burocracia, que afasta o antagonismo no campo de poder némade. A reti-

4 Critical Art Ensemble é un dos grupos méis veteranos na feoria e na préctica artistica critica, activos
dende 1986, antes da consolidacién de internet e da aparicién da web. Mdis que polas stas in-
tervenciéns artisticas, destacan pola relevancia da sta obra tedrico-critica, desenvolvida nos libros
The Electronic Disturbance (1994), Electronic Civil Disobedience & Other Unpopular Ideas (1996),
Flesh Machine: Cyborgs, Designer Babies, Eugenic Consciousness (1998), Digital Resistance: Ex-
plorations in Tactical Media (2001), Molecular Invasion (2002) e Marching Plague (2006).

rada 4 invisibilidade do ilocalizdbel evita que os que se atopan atrapados no
peche espacial do panopticon definan un lugar de resistencia (un teatro de
operacions). No canto diso, atépanse atrapados no histérico circulo vicioso
da resistencia fronte aos monumentos do capital extinto —Dereito ao aborto?
Manifestacién na escalinata de entrada ao Tribunal Supremo. Para a libera-
lizacién dos firmacos que retardan os sintomas do VIH: tomar por asalto a
Seguridade Social. A gran fortaleza dos némades radica en que non precisan
pofierse 4 defensiva (1996: 32).

Dende o punto de vista sociol6xico, esta campaiia €, ademais, particular-
mente interesante por canto supuxo a translacion dunha loita “local” a un
dmbito internacional, a través do uso dos medios de comunicacién como am-
plificadores dunha serie de acciéns que contifian una “ameaza potencial”: a
intervencion de paxinas de gran relevancia publica como cebo para sacar a luz
as reivindicaciéns do movemento zapatista. Nesta campafia tamén é preciso
apuntar unha consideracion relevante, como é o paradoxo que sup6n o uso
da tecnoloxia a favor dunha comunidade que, polas sias limitadas condicions
materiais, nin cofiece nin ten posibilidades de acceso 4 mesma.

rI'mArk, colectivo californiano que toma da estrutura capitalista os me-
canismos para a sda critica, preséntase baixo unha estrutura organizativa
orientada 4 captura de financiamento anénimo para desenvolver iniciativas
empresariais privadas e baseada na garantia da confidencialidade de todas as
operacions e axentes que interveiian nelas. Asi, substitie o beneficio econé-
mico polo beneficio cultural e politico.

Nace en 1993 e dd o salto 4 rede catro anos despois. Este particular proxec-
to “empresarial” ofrece acubillo a campaiias de accién e subversion politica
xeradas por individuos ou colectivos moi diversos. O motivo das stas protes-
tas e boicots estd sempre en estreita relacion coa vulneracion de dereitos ou
os abusos perpetrados contra a sociedade civil polas grandes compaiias mul-
tinacionais e por institucions estatais. Utiliza un procedemento baseado en
métodos de apropiacion, terxiversacion e “avergonamento publico” tipicos
da guerrilla da informacién europea para sacar 4 luz publica os comporta-
mentos ilexitimos dos axentes opresores e obstaculizar as stas accions.

Entre as stias campafias mdis coflecidas atopanse as denominadas “guerras
Etoy”. Etoy era un portal suizo fundado en 1995 de accion cultural e artistica

que recibira un premio polo seu labor e orixinalidade en Ars Electronica.
Este portal usaba a direccién web <www.etoy.com>, que entrou en conflito
cos intereses da compafifa multinacional de xoguetes eToys Inc., creada en
1996, ¢ que conseguiu que un xuiz dos Anxeles decretase en 1999 a prohibi-
cién de que o portal suizo utilizase a citada pixina web, alegando que estaba
rexistrada nos Estados Unidos en exclusividade pola compaiifa de xoguetes.
Hai que indicar que previamente Etoy rexeitara unha oferta de eToys Inc. de
vender o seu dominio por 50.000 délares.

E a partir desta sentenza xudicial cando comezan as “guerras Etoy”, unha
serie de acciéns dirixidas principalmente por rTmArk, pero que tamén con-
taron coa colaboracion dos colectivos activistas dixitais mdis importantes do
momento, como o caso de The Thing, Irational e Electronic Disturbance
Theater. Entre as acciéns mdis relevantes destacan o FloodNet ao modo za-
patista que saturou o portal de eToys Inc. nas datas previas ds compras do
Nadal, a creacién de Etoy Fund con acciéns para apoiar economicamente o
proceso xudicial de Etoy, a posta en marcha de campaiias de concienciacién
entre os empregados, investidores e clientes de eToys Inc. a través da pixina
web e o correo electrénico, e a convocatoria dunha manifestacion fronte ao
Museo de Arte Contemporanea de Nova York. A raiz destas acciéns, moitos
investidores retiraron o seu investimento da compaiia de xoguetes e a sia
cotizacion en bolsa sufriu grandes baixas. Finalmente, os tribunais resolveron
a favor de Etoy e e'Toys Inc. tivo que pagar tan s6 40.000 délares a cambio das
custas do xuizo, cando durante o litixio chegara a ofrecerlle ao portal suizo
até 400.000 dolares.

As “guerras Etoy” convertéronse nun referente de posteriores proxectos
de resistencia artistica no eido dixital, por canto supuxo un triunfo da accién
colectiva entre ciberactivistas e usuarios anénimos a través do uso tictico
dos mesmos medios que utiliza o sistema para loitar contra os seus efectos

represores’.

thefileroom.org ¢ obra do autor Antoni Muntadas (Barcelona, 1942). Foi
producida conxuntamente no ano 1994 por Paul Brenner, da Randolf Street
Gallery de Chicago, e por Maria Roussos, da Universidade de Illinois. Trata-
se dun arquivo aberto 4 participacion colectiva, cuxa construcion se vai con-

5 A documentacién de todo o proceso pode consultarse na péxina <www.rimark.com/allpress.html>.

solidando no tempo a partir das achegas dos usuarios de internet que, a través
dunha aplicacién informatica contida na propia paxina, “arquivan” casos de
creacion artistica en todas as sias modalidades que por algunha causa fosen
obxecto de censura e retirados de circulacién publica.

thefileroom.org preséntase como un arquivo aberto e interactivo ao servi-
zo de toda a comunidade de usuarios a nivel mundial, nun intento de aprovei-
tar as caracteristicas do concepto “globalizaciéon” a favor dun movemento de
denuncia e reivindicacion colectiva, superando todas as barreiras que viflan
sendo estabelecidas no eido fisico: xeogrificas, culturais, idiomaticas, etc.

O arquivo, que segue en funcionamento na actualidade, estd divido
por zonas xeograficas, incluindo en cada unha delas a listaxe das acciéns cen-
suradas. Cada unha destas entradas contén informacién sobre o artista ou
grupo que promovia a iniciativa, da entidade ou institucién censora, da data
na que se produce a censura, da localizacién exacta onde se realiza, un bre-
ve resumo da accion artistica, unha descricion do incidente que deu lugar 4
censura e do resultado dese incidente. Por zonas xeograficas, dos 1211 casos
contabilizados no mes de xullo de 2010, 99 corresponden a Asia, 59 a Africa,
23 a Australia, 28 a América Central-Caribe, 298 a Europa, 67 a Oriente
Medio-Ciucaso, 545 a América do Norte, 44 a Rusia e Asia Central e 48 a
América do Sur. Esta listaxe de “casos” ofrece unha lectura particularmente
interesante en canto ao propio espallamento e uso da rede en funcién dos
condicionantes culturais e politicos nos cinco continentes. Asi, en lugares
como China, onde a represion das liberdades, e nomeadamente a liberdade
de expresion e o acceso aos contidos da rede, estin sendo denunciados de-
contino nos medios de comunicacién occidentais, o nimero de iniciativas
censuradas é moi inferior ao nimero de censuras levadas a cabo nos Estados
Unidos, presentado “oficialmente” como o promotor do exercicio das liber-
dades individuais e colectivas. Un dato que dd conta, mais que da realidade
da censura no mundo, da capacidade de denuncia que postie a cidadania e o
acceso 4 rede para facelo efectivo.

O ciberfeminismo non € exactamente unha nica proposta nin un grupo
artistico, senén un movemento que desenvolve a sia accién a medio camifio

¢ Dende o ano 2001, esfe proxecto pasou a estar aloxado no hosting da National Coalition Against
Censorship.

Boletin Galego de Literatura, n® 46 / 2° semestre (2011) / ISSN 02149117



entre a arte e a politica e que, a través da sta cronoloxia e colectivos mdis
destacados, nos amosa a evolucion da posicion das artistas respecto 4 rede e
as sdas posibilidades. Un exemplo que tomaremos como representativo da
evolucion da maioria dos colectivos artisticos que operan no eido do ciberac-
tivismo e que deu lugar a un cambio de actitude neste campo.

No ano 1991, o colectivo australiano VNS Matrix —formado por Fran-
cesca da Rimini, Josephine Starrs, Julianne Pierce e Virginia Barra— lanzou o
Manifesto ciberfeminista para o século XXI. Para este colectivo a dixitalizacion
da cultura e a estrutura rizomaticas das comunicacions desestruturarian o
sistema social imperante considerando que, debido ao concepto de matriz
comun 4 rede e ao ser feminino, se chegaria a unha inevitdbel feminizacion
do novo sistema resultante. Tratase dunha interpretacién da rede coma se
conformase unha gran matriz feminina disposta a varrer os principios falo-
céntricos da orde social moderna. O ciberfeminismo deste momento con-
sideraba fundamental a necesidade de aproveitar a indefinicién dun medio
novo para reconducir os seus pardmetros.

Posteriormente, este mesmo colectivo sacaria d luz o Manifesto da raposa
mutante no que mestura unha reivindicaciéon do uso creativo da tecnoloxia
e da conexion directa entre feminidade e matriz, tanto no sentido corporal
como virtual —“o clitoris € unha lifia directa 4 matriz”- aderezado cunha lin-
guaxe e cunhas propostas abertamente subversivas e escatoloxicas.

A filosofia conceptual que domina o discurso de VNS Matrix ten o
seu referente tedrico mas claro no Manifesto feminista socialista para Cyborgs de
Donna Haraway (1991: 149-181), que sitia a vindicacién da igualdade
de xéneros nunha perspectiva post-humana, ao incardinar o ser humano e a
mdquina nun novo ser no que desaparecen as dicotomias entre mente e corpo
e corpo e maquina.

Porén, esta posicion post-humana revelouse como unha quimera moi
dificil de manter unha vez que a evolucién da tecnoloxia medidtica no seu
conxunto e o seu uso e efectos na sociedade foron demostrando a desvincula-
cién deste posicionamento coa realidade.

Asi, en 1997, a celebraciéon da Primeira Internacional Ciberfeminista,
dentro do certame Documenta X, estd considerado pola maioria dos estudo-

sos como a grande epifania deste movemento, ao acadar unha cota de espazo

publico nun certame de recofiecido prestixio como é o Documenta. Pero
¢ precisamente nese momento e nese marco onde se produce un importante
punto de inflexién que determinaria a sia posterior evolucion, bifurcindose
en duas correntes diferenciadas: por unha banda estin as VNS Matrix e as
sdas propostas post-humanas, e por outra nacen movementos como Old Boys
Network e subRosa, mdis centrados nunha reflexion e representacion artisti-
ca da sua loita desvinculada da fetichizacién do medio.

Asi € que Old Boys Network se arreda da mixtificacién da rede que facfan
as australianas, e céntranse en subverter os modos hexemonicos de interac-
tuar coa tecnoloxia que, supostamente, exclien culturalmente o operador fe-
minino. No eido dos manifestos, este movemento inspira as cen anti-teses ou
modos de definicién en negativo que constituiron un dos decilogos de mais
éxito do ciberfeminismo. Pola stia banda, subRosa definese como unha cé-
lula ciberfeminista de investigacion cultural comprometida a combinar arte,
activismo e politica para explorar e criticar os efectos da interaccion das no-
vas formas de informacién e biotecnoloxias nos corpos, vidas e traballos das
mulleres.

No movemento ciberfeminista, merece particular atencién a figura da ar-
tista Cornelia Sollfrank (Alemafia, 1960), que pasa aos anais do activismo
artistico grazas ao proxecto Female Extension. Precisamente no marco Docu-
menta X de 1997, que por primeira vez convocaba un concurso internacional
de arte dixital, foi onde se deu a cofiecer como activista e feminista.

Como participante neste concurso, Cornelia Sollfrank ideou o proxec-
to Female Extension —termo que describe o cabezal femia dos cables de co-
nexion— que consistia en crear e presentar a concurso 200 obras doutras tan-
tas supostas artistas. Para levar a cabo esta accidn, a artista alema inventou
os nomes, nacionalidades e datos de contacto de mulleres de sete paises, ao
tempo que creou obras individuais para cada unha delas cun programa que
fixo un varrido da rede na busca de material HTML existente mesturando
datos e imaxes para cada pseudo-obra. Ao concurso concorreron oficialmente
280 obras, das cales 200 eran autoria do programa de Cornelia Sollfrank, e
finalmente ningunha das tres obras gafiadoras pertencian a mulleres. Unha
vez cofiecido o ditame, a artista fixo publica a sta accién, incidindo na de-
nuncia do sexismo imperante na seleccién de artistas para exposicions e na
preponderancia masculina no mundo tecnoléxico.

Un dos grandes cabalos de batalla de Cornelia Sollfrank ¢ a cultura hacker
e a stia conexion co ciberfeminismo. A stia postura pasa por analizar a teoria
post-humana da corrente cyborg australiana para concluir que, desafortuna-
damente segundo ela, o seu clitoris non é unha lifia directa cara 4 matriz.
De feito, para a artista alema o problema radica na escasa relacién que existe
entre operadores femininos e o sotfware. A través da investigacion sobre a
contribucién das mulleres 4 cultura hacker, a autora conclie que o reduci-
do numero de hackers femininas responde ao mantemento das fronteiras do
xénero respecto da tecnoloxia. O que vén dicir, que na esfera tecnoloxica, se
apenas se atopan este tipo de operadores femininos subversivos é debido a un
dominio puramente masculino, o que sitda este espazo claramente inserido
nas desigualdades de xénero tradicionais.

O derrubamento da utopia electrénica

Non é posibel estabelecer unha cronoloxia que determine onde remata a
dominaci6n da utopia libertaria da rede e onde comezan a oirse as primeiras
voces criticas para con ese posicionamento inicial. De feito, foron practica-
mente os mesmos grupos e tedricos que loaron as posibilidades de internet
de xeito positivo, os primeiros en lanzar a voz de alarma sobre as lagoas desta
proposta e a instauracion de pautas opresoras por parte do sistema capitalista
aproveitando as caracteristicas do novo medio. Asi, o Critical Art Ensemble
(1998: 155), no seu papel de principal grupo critico e tedrico da rede, apunta
cara 4 difusion universal da orde capitalista a través do sistema dixital:

A maior parte da rede é capitalismo absolutamente ordinario. E un lugar para a
orde represiva, para os negocios financeiros do capital, e para o consumo excesi-
vo. Mentres unha pequena parte da rede pode ser usada para propésitos huma-
nisticos e para resistir 4 estrutura autoritaria, a sda funcién principal é calquera
cousa menos humanistica. Do mesmo xeito que non poderiamos considerar unha
vecifianza bohemia e irregular como representativa dunha cidade, tampouco de-
bemos asumir que a nosa pequena zona libre € representativa do imperio dixital.

Para o Ciritical Art Ensemble, a masa social cunha certa autonomia fi-
nanceira foi seducida para usar a rede como sitio de consumo e entretemento
ao tempo que se lle ofreceu unha imaxe ilusoria de liberdade social, dando
lugar ao aparato represivo miis efectivo de todos os tempos presentado baixo
o signo da liberacion. Este cuestionamento das caracteristicas democratizado-

ras reais da rede e da apropiacion que delas fixo o sistema cultural propio do
capitalismo é unha constante na teorfa sobre a natureza de internet que ainda
continta absolutamente vixente na actualidade.

Nesta lifia podemos enmarcar o proxecto Tecnologies to the People <www.
irational.org/tttp/primera.html>, posto en marcha polo valenciano Daniel
Garcia Anddjar en 1996, unha proposta que trata de pofier de manifesto o que
oculta o discurso publicitario das empresas de servizos na web e, por exten-
si6n, o que ocultan todos os mecanismos de persuasion utilizados para crear
imaxe de horizontalidade e igualdade sobre a que se sustentou o desenvol-
vemento e expansion de internet. Combina proxectos como The Famous Art
Power for ARTISTS, que contén informacién legal sobre formas de producir
arte na rede e informacion util para transgredir esa legalidade facilmente e sen
riscos; con outros como Individual-Citizen Republic Project de 2003, que abre
un arquivo de libre disposicion composto por programas doados voluntaria-
mente polos usuarios, que ou ben son de libre distribucién do tipo Linux ou
ben permiten a liberacion de programas de pago ou acceso restrinxido.

Neste apartado, tamén debemos enmarcar os proxectos activistas que
usan as tecnoloxias como “tactical media” para intervencions que reflicten
o elevado impacto da tecnoloxia medidtica na nosa cultura. Unha estratexia
das mais populares é a de volver a propia tecnoloxia contra si mesma, como
o Institute for Applied Autonomy <www.appliedautonomy.com> fai no seu
proxecto iSee. iSee é unha web baseada nunha aplicaciéon que crea mapas de
posicion de circuitos pechados de television das cimaras de vixilancia en con-
tornos urbanos. Os mapas permitenlles aos usuarios encontrar rutas a tra-
vés da cidade que eviten esas cimaras e elixir o que denominan “paseos exentos
de vixilancia”. O proxecto They Rule de New Zelande Josh On <www.theyrule.
net> inverte a tecnoloxia dun modo similar. Este sitio web habilita os usuarios
para crear e moverse a través de mapas que investigan as relaciéns de poder
entre corporacions nos Estados Unidos. Baseado en informacion dispoiiibel
publicamente, They Rule describe as conexions entre compaiiias como Pepsi,
Coca-cola, Microsoft e Hewlett Packard a través de diagramas dos seus orga-
nigramas directivos, poiiendo de manifesto, a0 mesmo tempo, a presenza do
carcter mercantil do capitalismo avanzado na rede.

Ademais da idea da rede como instrumento de reproducion e expansion
da orde capitalista e da controversia sobre o uso da tecnoloxia mediitica,

outro tipo de pricticas bastante comins nos proxectos activistas son a apro-
piacion, o remixing e a clonacién de sitios webs como desafio ao control sobre
ainformacioén e a propiedade intelectual. Exemplos deste tipo de accions apa-
recen xa nos inicios do activismo dixital. Cando Documenta X, no ano 1997,
decide dar de baixa a sia web despois de rematar a exhibicién fisica, o artista
Vuk Cosic clonou o sitio, que permaneceu dispoiiibel en lifia até a actua-
lidade <www.ljudmila.org/~vuk>. Outra das grandes iconas destas pricticas
son o dio de artistas italianos responsibeis do sitio 0100101110101101.org
<www.0100101110101101.0org’/home/nofun/index.html>. Os seus proxectos
inclden a clonacién e remixing das webs de outros artistas e organizacions. O
seu proxecto Life_sharing focaliza a atencién sobre a propiedade intelectual
e o copyright, cuestiéns que conforman un importante campo de presién na
era dixital.

Ana Cabaleiro Lopez
Universidade de Santiago de Compostela

